
1 CORINTHIANS 13:13

And now these
three remain:

FAITH,
HOPE

AND LOVE.

But the greatest
of these is love.

Love.

GINOMNA

Ginomna i chih thumal neuchik khat himahleh a mantam mahmah miteng
neizohlouh khat ahi. Khovel a mi ginom pen kua hi ding hiam chih a
zonna lak uah mi tampi min kilang khollou hi. Khovel theihtham a dia
miginom a theih tamlouchikte lak a nih ahihleh US te President a
sawmlegukna Abraham Lincoln ahi. Dan zuihna leh khovel politics a
kizatna a ginom leh chitak mahmah a theih ahihziakin ‘Honest Abe’

chih min piakina om hi.

Huai banah India Prime minister lui
Dr. Manmohan Singh leng khovel
a miginom leh chitak mahmah a
chiamteh ahinawn hi. Dr.
Manmohan Singh in a vaihawm
sungin demna leh ngohna na tuak
tham hi. Kum 2012 leh 2014 sung
in amah toh kisai nasep diklou leh
negukna om a ngohin om hi.
Himahleh aman, huchibang
ngohnate a mohmah kahih dan
muhkhiak ahih ngeingei leh ka
dinmun ka kitawp ding chi in pua
gkhia hi. Himahleh huai bang
ngohnate a dikmah ahi chih
muhkhiak ding omlou hi.
Huaiziakin, Central Bureau of
Investigation (CBI) in demna ding
bangmah omlou chi in “clean chit’

pia uhi. Huaikia hilouin, July 29,
2016 in Supreme Court in amah
toh kisai ah nekgukna hiam
ahihkeileh mimal hamphatna ding
deihna a kilawmloutak a nasep
bangmah a omkei chi in hekna leh
ngohna omte tengteng nawlkhin
sak hi. Khovel heutu leh makai a
sing a singa sima omlai in miginom
leh chitak chia theih di tuh tawm
tak ahi maw. Warren Buffett in ana
gen thupi mahmah khat ahileh,
“Ginomna i chih thilmantam
ahihziakin, mi mantawmte apan
lamen ken™ a chih in genkha
mahmah kasa hi. Huaiziakin
mitawmchik ginomna man pengam
a kithununte tuh mimanpha leh
mantam mahmahte ahi uhi.

Lai Siangthou ah enle hang
miginom leh chitak muhtheih ding
hunkhop om ding hi. Etsakna
dingin Job bang ahihkeileh
Thukhun Thak ah Nathanel chihte
bang a tallang deuh hong hi ding
hi. Hiaite tungtang gen ding chile
gen theih ding tampi a omding hi.
Himahleh hiai a tunga i gen mite
apan i sintheih ding om ding hi.
Huai ahihleh ginomna man a piak
ngap na uh ahi. Ginomna i chih pen
ataktak a hong kilatna ding in
aman tampi i piak ngaisek hi. Huai
i pezou hiam, i pe ngap hiam chih
kidong chiat le deihhuai kasa hi.
Alehlam ah enle hang ginomlou
ding leh tomchik sunglel nopsak
na dingin niteng in khemna in hon
zol hi. Huai bang khemna a puk
khak chiangin ginomlouhna in

thiltampi susia a, mimal hinkhua, mi
toh kizopna leha poimoh penahii
Pathian toh kal leng sia in hon
gamlasak hi. Mosi in a hinkhua ah
tel ding thupitak nei in huai hun ah
thutanna Kichiantak khat bawlin,
“Mosi in a hong pichin nungin
Pharo tanu’ tapa a theih a utkei
a; sawtlou kala dia khelhna
nopna kipahpih sangin, Pathian
mite toh sukgentheih thuak a
telzawta hi,”” (Heb. 11:24) chih i
mu hi. Huai tuh tomchikin gen le
Mosi amite leh Pathian a dia a
ginomna ahi mai hi. Huai dingin
Mosi in ‘aman’ a pe-ngap hi.
Unau ginomna, chihtakna man
chihte na pe-ngap hia? Mi
mantam hih na ut a Lai Siangthou
deihdan zui ning na chih leh aman
i piakngam ngai hi.

‘- Rev. Dr. G Pau Muanthangy

Hiai a tung a thupi i taklat ahihleh eipau a ‘leh” leh hilhchet ngai tuanlou
khop aitheih uleh i zat uh thumal ahi. Huai kia hilouin hiai thumal i zat
chiang in i zatna dan (context) leng i theipah uhi. Huai tuh *huaipa
testimony nak thupi dan’ i chih ngeingei leh mi gilou khat pianthakna
ahi chih i theipah uhi. Himahleh hiai thumal mah eilak lou mundang khong
ah zang ding hile pilvangna ding omzek kha ding hi. A ziak tuh
“Testimony’i chih in a hun leh mun zil ah gen neithei ahihziak in. Etsakna
ding in court kaina mun a akizat chiang in mikhat ngoh a om pa/nu
‘kipuanna’ chihbang hithei hi. Ahihkeileh theihpihtu khat in a panna dikna
ahi chih agupna leng hithei zel hi. Awle bangteng hileh hiai a i gen utdan
ahihleh i zatdan leh i theihsa mahbang in “testimony’ i chih chiang in
mikhat hotdam a om a Pathian toh a kituahna thu chih gen na ahi.

Lai Siangthou ah leng “Testimony’
gen bangzah hiam i mu thei hi:
Amaute Paul (Nas 9:1-22); Samari
Numei (Jn 4:1-42); Zakai (Lk.
19:1-10); Kross a tunga kilhden a
ompa (Lk. 23:39-43); leh Philipi
suangkulh vengpa (Nas 16:25-34)
chihte leh a dangleh a omlai hi.
Ahihleh testimony in bang
poimohna nei hiam? Gen sese ngali
hia? Ei leh Pathian kal a dik a afel
vek leh mite theih dia gen sese

poimoh a maw? Chihte dottuak
hikha thei hi.

Hiai dotnate dawngle hang a
poimohna chi nih in khen theih hi:
Mimal: Testimony gen poimohna
tuh hotdamna om taktak mah ahi
chih chetna ahi. Hotdamna tuh
mimal in a neih leh huai tungtawn
a Pathian toh kizopna neite’n a
theih vilvel leh a chet mahmah uh
ahi chih naahi. Huaite banah huai

hotdamna theihpihna mite theih dia
hinpih ngam, tangkou pihngamuhi.

Mi toh kal: Mi toh kal a testimony
gen a poimohna om nawn hi.
Huaiziak mah ahi ding Sawltak
Paul in hun tuamtuam leh mun
tuamtuamah thumveisang a tawm
zawlou ah a hotdamna testimony
anagen hi. (Nas. 21:1-21; 26:12-
23; Gal 1:11-24; Phil 3. 3:4-11; |
Tim 1:12-16). Hiai in mite toh a
kisai na ah poimohna liantak anei
hi. Paul a ding in huai a hotdamna
kichiantak a a gen chiangin mite
theihsiamlouhna, muanmoh nate
beisakin Pathian apan suak ahihna
leh a mohpuaknate (sawltak
hihna) mite’n muantak a sa zel uhi.
Paul hinkhua a mite buaina om gige
khat ahihleh bang chibang a hiai
nidang a “Khristian sukmang
sawm pa tua hiai thu gen a
tangkou ahia?” chih ahi (Gal
1:23). Paul ginna leh a Pathian
thakhat thu in kikhek a, huai in a
hinkhua, omdan leh biakna leng
khek a thunun chiang in mi tamtak
a dia theihsiamlouh dotna om gige
khat ahi. Paul a ding ina vangkim
in huai dotna sukveng, genchet leh

hilhchet zel poimoh ziak in a
testimony a genzel hi.

Huai bang Paul hong kigenchet zel
chiang in mite a ding in pomtak,
gintakhuai leh saantheih thugentu
leh theihpihtu hong suak hi. Pathian
in thupi leh lian semsem a a zat
theihna tuh mi tuamtuam lak a, a
testimony genna in kong lian
semsem hongsak ahi de aw hon
chisak hi.

Mawl chikin ngaihtuah le, mikhat i
theihchetmanglouhpi thugensang a
tuh, mikhat hotdam a omdan i
theihchet thugen peni saan dan leh
i pomdantong leh lam a kikhe thei
ding hi. Huai poimohna thei a
Sawltak Paul in a testimony
gengen houh ahi mai diam, hon
chisak hi.

Hiaimah leng eilak ah poimohna
omthei hi in ka mu hi. Apoimohna
ziak hiai dotnate pansan in
kidongle hang hong lang mai dingin
ka gingta hi. I innsung ah panle: Na
zi/pasal in na hotdamna testimony
na gen lam aza kha ngei hia? Na
nu, na pa testimony na za ngei hia?
Na tate testimony na dong ngei

hia? Hotdam ahina uh chih na
theihpih hia? Atestimony uhagen
na za ngei hia? Hiaite i innkuan
khalam leh salam kilamtouhna dia
poimoh mahmah leh a kingakna
(foundation) ahi.

Awle, hiai kia hilou in a poimoh
mahmah tuh na omna saptuam ah
tuailai makai pa/nu, naupang pawl
a heutute leh Superintendent pa
hotdamna testimony na za ngei hia?
Ahihkei leh gending nei manglou
bulompi i hi maimah uhia? Huan
huaite ban ah poimoh mahmah
saptuam makai Chairman/
Moderator leh secretary leh iupate
testimony i za ngei hia? Mahni felna
leh kizenna, pianken kizenna khat
a neihziak a kizangzang mai khat
ihi kha hia? Khalam tui hing neilou,
khovel teina leh pianken kizenna
lel toh saptuam makaih i hikha
maimah hia? Huaiteng tung ah na
Pastorpa una hotdamna testimony
a gen na zakha ngei himhim hia?
Kum 10,15,20 bang semna hi
lehleng Pastor pa’n a hotdana
testimony a genlam zakha ngeilou
i hi maimah hia? Saptuam upa
Pastor, makai leh department

tuamtuam a heutute kivelthak le
maw. | pianken felna leh kizenna
ziak hiam ahihkei leh midang
omlouh man a huai dinmun lenkha
nilouh i hihleh ki-etthak hun
mahmah kha ding hi. A bul ah,
Pathian leh mimal kizopna ah
pandik ni maw. Saptuam’ keuna,
saptuam buaina ei peuh i hikha
maimah hia? Pathian a pianthakna
kichiantak neilou heutu makai i
hihleh Pathian deihdan a pailou a
mihing mai en lel tamlou chik
thuneite deihdan lel a saptuam pi
khak baihlam hi. Hiai bangte tuh
Pathian nasem a kisak hang in
mihing nasem hilel tak thei uhi.
Mihing pahtak tan lel a lungkim a
Pathian pahtak tunglou makai
hihkhak theih hi. Lai Siangthou a
Nikodem leng sahkho makai khat
hi liauluau napi in a tak a Pathian
toh kimukhalou pi a ana makai
himawk hi. Paul leng Pathian takt
oh a kituahma teng chitak leh
phatuam ngaitakin ana pang teisam
hi maw. Huaite batkhak theih hi.

Awle, unau hiai thulu *Testimony’
pansan in i gen uttak ahihleh, a
testimony genpen pibawlni chihna
hipahlou hi. Hiamahleh a taktak a

Pathian toh kisukha a hotdamna
tangte’n huai theihna (experience)
pen genlou theilou ua, sawltak te’n
zong huai mah tangkha in, ““Kou
zaw ka thiltheih uh leh ka zakte
uh genlou in ka om theikei uh”
a chi uhi (Nas. 4:20). Huai i
genkhiak toh kizuia poimoh, a kizui
ngeingei ding tuh nasep ina zuih
ding (Jak. 2:18) i hinpih ding ahi.
Huai tuh mi hotdamna nei a
testimony a neih leh hotdamna
nasep ina zuih ding ahi i chih utna
ahi. Testimony genthei napi a
hotdamna nasep muh ding omlou
hiam ahihkei leh hotdam kahi china
pi a testimony mumal gen ding
kichiantak omloupi leng buaihuai
veve hi. Huai | chih chiang in
hotdamna testimony gensiam ding
a ngaihnop huai ding chihna hi
tuanlou hi. Himahleh a hotdamna

testimony ah: Khelh kiphawkna,
kisikna leh ngaihdamna chihte
a kichet mahmah ding ahi.

Awle unau, i mimal hinkhua,
innkuan leh saptuam a khanna,
gahsuahna a om theihna ding in
hotdamna testimony kichian i nei
hia? Na zi, na pasal in hon
theihpih hia? Na saptuam leh
innkuante theih in na genkhata hia?
Mi’n hon lamen napi nang lah
gending mumal neiloupi na hi hia?
Khalam takna neiloupi a khagah
neihsawm a pang ekek i hikha hia?
Huai ah zaw salam kithununna
dan ah phatuamzek maithei hilele
leng atak gan tunglou ding hi (I
Tim4:8). Testimony kichian nei ni,
huai hileh huai toh kikhom agah
muh ding hong om ding hi (Kol
1:10).

LAISIANGTHOU SIN A
ka khualzinna

-Ginchinkhup, Olive PC

Amasapen in ngainatak a i messenger simtute tengteng ahong pai non
pah ding i Toupa Jesu Khrist min in chibai ka hon buk hi.

I tung a Pathian ahoih pet mah hi, Amah hon pina ziak liauliau in i
Laisiangthou sinna inn uh ReST intukum in M.Div zou theih ding mi
ahon sekkhia hi. Huai te lak a khat ka hihna a, Laisiangthou sin a ka
khualzinna tomkim Pathian min thupina ding ka hon gelh hi.

1. LAISIANGTHOU SIN
DINGAKALUT KHAK DAN
Hun paisa te ka ngaihtuah chiang
in hiai bang dinmun melmu ding in
ka ki koih kei hi, himahleh Toupa’n
lamdang tak in Laisiangthou sinna
ding lampi ah hon pi hi. Pawl sawm
(10) ka sim ding kum in
damtheihna lam taksapna liantak
ka hon tuak hi. Khe te hat lou in
kalsuan theih lou a-om in lupna
ngak in kum khat leh akim ding ka
om hi. Huchih lailai in ka tung a
hoih gige Toupa’n pawl sawm
zohna ding lam hon sial sak in, kha
khat lel kai man himah leng, skul
lam te deihsakna ziak in medical
certificate tungtawn ininn a ki sim

(self study) in, a poimoh chiang in
subject teachers te dong in pawl
sawm (10) ka hon zou theih
hamham hi. Pawl sawm leh khat
(11) ka hon sutzop dek chiang in
ka damtheihna hon hat lou zel in
secular lam a ka lampi hon bing
hiaihiai ahih man in, pawl sawm leh
nih (12) open ka hih ahon ngai
maimah hi. Huai bang teng ka hih
khit in, Pathian in amah
Laisiangthou sinding in lunglutna
hon pia in, ka lampi ding ahon hong

Lupna ngak a ka damlouh lai in
hanthawnna tampi kaza hi, huai
tenglak a ka lungsim a ging ngaih

mahmah diak tuh, “Khup,
Lungkiatna ding om lou abhi.
Pathian in amah a dia hon deih
ziak aleng haksatna hiai bang
hon phusak hi ding ahi. Toupa’n
zatnopna khat hon nei ding a
gingta tinten ka hi” ahon chih ua
leh hiai in tha hon pia in, Toupa’
kammal sin ding tuh tuisou khe litlit
bang in ka lungtang a-omden in,
Toupa’n hon zang nuam hi di
eimah ve chih ngaihtuahna ahon lian
mahmabh hi. Huchi lai tak in ReST
ina MFC apat tung lai tawh ahon
ki tuak kha geih a, ka Pa leh Nu
admission hon bawl sak ding in ka
kun zou hi. Hiai hun in Toupa’n
heutute tung ana semin deihsakna
mit a hon en sak in dam lou pi
hihmah leng MFC zir ka hong
kipan theih hi. MFC ka zoh in,
B.Th supzop theihna ding lampi
hon ki hawng non in huai leng ka
hon zil zou theih a tun M.Div tan
bang zou theih ding in Toupa’n
lampi ahon sial sak hi. Toupa’n
kongkhak khat ahon khak sak in
naa sa in,ka mailam hinkhua ding
bing bang aka ngaihtuah lai in,
Aman kongkhak dang amah
deihdan lampi ahon hong sak a

huaituh khuaizu bang in a khum
zaw tham hi. Toupa lemgel zaw ahi
lotel hi.

2. LAISIANGTHOU SINNA
HUN SUNG

Laisiangthou sin ding a kakisak in
ka ngaihtuahna masa tawh lei leh
van in aki khia hi. Laisiangthou sin
ding chih chiang in ken huai bu 66
te ki sim ekek ding kanasa pah hi.
Huai nak sang in, English khong
peuh Ki zil masa maimah in akim
leh paam teng ki koih masa hi, lah
huai tengteng in Laisiangthou
theihsiamna ding leh ahi tak a sut
theihna ding a khuam poimoh tak
ana hizel hi. Huchia Laisiangthou
sim ka hon pat in pai dan thak
banah ka hinkhua ahon khek hi.
Hai huai leh housim bang mah leh
nidang a nuak hatsek pa pen
Laisiangthou zil nung in Toupa’n
hon khek in lungsim pichinna bang
tan hiam hon pia in, dohzohna te
neih ding ahih dan class tungtawn
leh Bible study te tungtawn a hon
musak in ka Laisiangthou zil hun
sung bang nuak lolo ka om lam ka
theih non kei hi. I Saptuam thugin
bang ReST a ka kai apat in ka

muhchian theih pan hi, lamdang leh
mak kasak mahmah leng atam hi
himaleh sinsaktu hoih thugin
akibulphuh nei kha ka hihman in
hiai te awl awl in Toupa’n ahon
muchian sak hi.

Zing leh nitak hun a Laisiangthou
sim ding hon pia in, huai form fill
up ngai gige ahihman in peih leh
peih lou chih thu hilou in ka hon
hih sek pen in niteng Laisiangthou
sim apan a Laisiangthou sim mah
khakna bawl in hinkhua hon
chawm dan ahon musak hi, i
lungsim hon suthak in, hon
hihhat, ka khelhna hon maitang
kawk in kibawl theihna ding
lampi ahon lak hi.

Laisiangthou zilna huangsung
anopna bel Toupa’n thumna a
lawm ding hon pia in, kikuppih ding
students pih te bang ahih kei leh
sinsaktute ahon pia hi. Ziltopni
(Friday) teng in cell group prayer
bang ki nei zel ahihna a huai hun
tuh kou sintute leh sinsaktute ading
a puakgik kaki dawng zangkhai
hun hi in, kei mimal mahmah in
nuam kasak banah ka hamphat pih

mahmah hi. Mun tuamtuam apat
paikhom hi na pi, heutute khazak
nuai a innkuan bang in ka khosa
ua, birthday peuh kha tawp teng
in ka lawm khom zel uhi. Hiali
khong inki chimat zawk semna hon
guan hiinka mu hi.

ReST a kaisung in thugen ding dan
sinsakna a hon piak hun ua, kei
ading a hon hilh mun pen uh tuh
pau kin lou ding, dam deuh a
thugen ding chih khong ahi tangpi
hi, kei pen ka lunglut dedeuh leh
ka aw ngaih dedeuh in kin dedeuh
in thil bang ka gen khial nenup sek
hi. Abiktak in, Laisiangthou amite
min bang ka gen khial nak hi, hileleh
hiai hun a ka principal un a hihdan
hoih kasak mahmah tuh ahun lai
leh amun mahmah in ahon bawl dik
zel hi. Hiai in i zum tawh hon
manghilh sak non lou ina phatuam
mahmah hi.

Khelhna ziak a suksiat dimdem a-
om khovel a-om i hih man in,
haksatna leng a tam hi.
Laisiangthou zilhun sung in
hatsatna tampi Toupa’n ka pal
ahon phal hi. Ka Laisiangthou sinlai

in ka khe hat louhna in hon pha zel
in, skul ka kai zoh louh ni bang a
tam mahmah hi, Ka ki bulpat tung
in ka pa’n hon om louhsan in huai
te lungtang liamna tamtak hon pia
in taksa tanpha ahon su kha ban
hi. Ka kai zoh sunsun chiang in leng
mite garia khak ngai a buai sek in
ka kisuanglah theih mahmah hi.
Kou unau a ka nautum pen uh
Siamboi bang in skula hon kha in,
ka top tan dong uhamunahon ngak
ngitnget mai hi, haksatna kal ah
Toupa’n sanggam hoih hon pia in
ka khut ka khe ding a hon koih
sak hi. M.div ka zil kuan in a, skul
in naupangte pai ding Ecovan bang
ahon lak ua leh kana kipak
mahmah hi, lungsim bang in kei adi
mahmah ahon laksak uh eive chi
in kana kipe mokmok hi. Hiali
khong ahi, Toupa hon tawnpihna
ka muh na, aziak bel hostel alah
damtheih louh na ziak aom theih
lou, pai na ding buai gige a niteng
phial a kisuanglah tak a mi’ gari ban
dawp gige pa tuh ki suanglah het
lou a tung na ding ahong om ta hi.

Huai ziak in Laisiangthou sinna hun
sung a ka khualzinna a lamsuk leh

tou, anuam leh haksat hun te a kei
hat ziak leh lungkiat lou ziak a palgal
suah ka hizenzenkei a, Toupa’nhon
lena, aang ah hon kawiin zohnatan
ahon tai tungpih ahi zaw hi.
Lungkhiatna in ahon tuam chiang in
Toupa’nalupnaka ngak laiamite’n
ahon hanthawnna uh kammal ahon
hih hat banah a kammal mahmah Isai
40:31, “TOUPA ngakte’n zaw a
hatna uh a thasak nawn ding ua;
muvanlai bang inkha in a lengtou
ding ua; gimlou in a tai ding ua;
bah lou in khe in a pai ding uhi”
chih inahon hanthawn zel inthathak
ahonpia hi.

Toupa hon pina ka muh mahmah
khat non tuh damtheihna lam a
taksapna tuak komkominsum leh
pai a haksatna leng om mah
Laisiangthou ka simsung in Pathian
in ka fees te hon piak sak tung ding
B.Th ka hih laia hon piaa, M.Div
kasin inleng BOTS te apat panpihna
kamu theih hi. Hiai bang in Toupa’n
Laisiangthou sinna ka khualzinna
ahon ompih tawntung hi.

3. MLCUACONVOCATION
HUN VAZATNA

Hunte hon liam zel in, Toupa’n
ReST ahon pi na mit a muh theih
ding ahonom hi. B.Th apat hon pi
in M.Div tan bang ahon pi tungta
hi. Kou ReST apat M.Div zou
theih te tuh Ginchinkhup leh
Pauthanglian ka hi uhi. ReST in
akizoppih te lak a khat Martin
Luther Christian University
(MLCU) in degree hon pia
ahihman in September 11, 2026
in Convocation program, ReST’
Principal Rev. Dr. G. Pau
Muanthang leh a zi Ma’am
Chiinhoihkim makaihna, banah ka
u Kapsonlian Guite in leng hon zui
hi, Shillong ah degree te sangna
kava nei thei uhi.

Hiai convocation program zang
ding in, 7th September 2026 ni
zingsang in ka kipan khia uhi.
Tupdan tak hi leh bel Sept.7 nia
Sairang train station zuan a nitak 7
pm lak vel a train tungtawn a
Guwahati zuan ding chih hi mah leh,
Toupa’n lemsa lou ahi ngei ding a,
menchim ziak in train lampi te
suksiat khak ahon om in cancel in
ahon om hi. Hiai thu ziak a bang
chihdiadeaw chia lungbuai tak

a ka om lai un, principal te nupa
lemgel siam na ziak in flight tickets
book khin sa diam in ana koih uhi.
Ana fel lotel uh! Huchi in Sept.7
akipan khia tuh a nitak lengpui a
zangiak in, Sept. 8 nitaklam in
chikmah a lenna tuang ngei nai louh
pa tuh lenna kholna munpi leitang
tuh sik kha ta in lenna ka hong
tuang kha ta hi. Chikmah a totkhak
leh muhkhak nai louhna munpi ki
tuan kha ta ahih man in, naupang
hawkdak mah bang in ka kim ka
kiang ka en lelep mai hi. Huchi in,
Sept. 8 nitak lam in Guwahati khopi
lenglut in nitak dak 10 pm lak vel in
Shillong khopi ka tung uhi.

Shillong ka tung un hotel ka book
sa uh khat kiang a kava pai pah
uhi, tuia vot leh lumdeih dandana
kaikhiat sak theihna tuh nuam kasa
khop mai a, ki sil zihzeh bang ka
ut phial hi. Sept. 9 ni in MLCU
campus va pha in reporting bawl
kom in transcript kava la uhi. Hiai
hun a MLCU faculty te zindou
(hospitality)ana siam mahmah uhi,
abiktak in convocation tawh kisai
a ka ki thuzakpih diak Miss
Elareen Pygrope bang in ahon

awlmoh mahmah hi. Miss Eleenra
in ahon recommend bang in
Shillong a Lailumachihna mun ka
principal te nupa in ahon va phak
pih uhi. Amun a etlawm mahmah
a, mualsang tak tung a om in ka
suk et chiang bang un ka chimul
bang a thou theih hi. Toupa’
khutsuak te a etlawm dan leh a
thupina tuh hiai mun tungtawn in
ka vamu thakthak hi.

Sept. 10 niin convocation program
zatna mun ding a rehearsal ka va
nei uhi, MLCU hi university
thupitak ahihna tuh convocation
hun a graduate khe ding
departments teng gawm khom in
900+ students lama om hi. Huchi
in Sept. 11 ni in convocation ka
zang uhi, program zatna a thupi
mahmah in students tamtuk in ki
chuptak mai in degree piakkhiatna
ahon neih pi theih uhi. Program
zatzohina, Guwahati apai in hotel
a Pilangkata PC local Pastor.
Chinthiansong leh a zi nuhau tawh
ki mu in kipahthu genna annkuang
ka principal te nupa in ahon um-
pih uhi. Pastorpa pasong te nupa
in kou hon na zintung in a nuam

mahmah in, kou inn bang mai khop
in amau inn ah kava om uhi.
Nuhau bang zindou siam law
mahmah in buh leh meh liim taktak
nek theihmai ding in ahon koih sak
in vahtak in ahon koih gige hi.

Thanglian pen in innlam a poimoh
khenkhat a nei ziak in Sept. 12 in
hon na pai san in, adang teng in
bel Sept.13 Pathianni in Pilangkata
Saptuam te tawh hun ka zang theih
uhi. Hiai huna Pilangkata Saptuam
te’n kipahna in Assam singpite leh
dial ahonna bat sak uhi, amau tung
a kipahna alian mahmabh hi. Hiai
hun a report piakna leh thutak
genna hun ava ki zang theih hi.
Huchi in Sept. 14 in Guwahati
khopi ka hon nosia uhi.

Hiai khualzinna hunsung a kou a
students tegel kei leh kalawmpa
chikmah a ka totkhak ngei louhna
uh ahih man in Ka principal te
nupa un Pa in a tate a makaih bang
in ahon makaih tou den charchar
uhi, kou vuak hon pai sak a hon
kuansak hina pi in taksa mahmah
in ka tak kavei uah ahong khiang
uhi. Nek leh dawn aleng Breakfast,

Lunch. Dinner, gari tuangman leh
paiman tanpha a sengna tengteng
ahon piak sak uhi. Hiai abang a
sinsaktu muanhuai ka neih uh kou
a ding a ka goumanpha uh leh
Pathian hon pina ka muhna uh ahi.
Hiai bang a kipumpiakna uh
Toupa’naleh tampiin vualzawl hen
chih kou students te gel in ka
thumna uh ahi. Huan ah, Pastor
Chinthiansong leh a innkuan te tung
ale ka kipak mahmah uhi, Kou
ahon zintun ziak ua supna lam hi
zaw lou in, Toupa’n aleh tampi in
vualzawl in gahpung sak sem hen.
Huan ka tawpna ding in a, Miss
Elareen Pygrope tung aleng kipah
thu ka gen uhi, Shillong ka tungma
pek uh leh Shillong khopi ka
pawtsan tanpha un leng hon
thuzak in vai ahon saisak den hi.
Hiai bang leng Toupa hon
tawnpihna ka muhna khat ahi.

4. THUKHITNA

Ka hoihna ziak leh ka fel ziak chih
leng a hoih louh pen leh a fel louh
pen, aki zenlouh pen mah ni a ki
zentak a khosa theih lou pen hi
mahleng Toupa hon hehpihna leh
zahngaihna ziak a hiai chiang tan

muh theih ka himan in, Toupa min
ka phat ahi. Mialna kohawm sung
a lut kha ka kisak a, ka mailam
hun bing kasak laia Toupa’n thilgel
dang daih leh lampi dang ahon na
bawl sak hi. Kei leh nang i
muanhuai kei a, hileleh i Toupa
Pathian a muanhuai ahi.

Huan ah, ka khitna ding inReST a
Principal leh a staff te tung a leng
kipahthu genseng louh ka ba hi.
Dotna hai huai pipi bang leng
nemtak in Laisiangthou pansan in
ahon hilh chian in, mizia ki bang
lou kol hak pipi hi mah le ung
dohzohna leh nunemna tawh ahon
enkai uhi. Keiading inReST tuh
ka kibulpatna leh Laisiangthou sin
a ka khangkhiatna mun ahi, Toupa’
sapna ka zakna leh ka muh chianna
mun ahi. Toupa’n atel te tunung
chiang a amah lalgam naa semtu
ding a sekkhiatna mun hon hisak
ta hen. Pathian in a itte, aman
a seh bang a asapte adin, a
hoihna ding un bangkim in a
sepsak chiat chih i theih hi.
Rom. 8:28

PCI Messenger



14 NA
MELMA

KHEMPEUH
DOU KEN

-V Nunlian

Bang melma na nei a? Melma na neih pen dou chi hia? Ahihkeileh daih
san maimai zawk dia hoih? Ahive, melma kichi khempeuh dou ding

hisese khollou ahi.

Goliat tuh mi lian tak, Philistia-te galdou, a muan petmah uh ahi. David
inadou thuk a azou hi. Goliat mizia himhim dou dia hoih, kiphasak,
hiamhei zang a hinkhua zang mi ahihmanin thagum mah toh dou ding chi
tak ahi. Hiai Goliat doutu David in Kumpipa Saul atai khiak san daih a,
thah ding a hunlem tamvei tak amuh in leng a that ut kei hi. Bangziak?

David toh kisai a thuthang diklou
tak khat kithehdalh ahihleh “David
in Kumpipa Saul haza in a kumpi
hihna tuh a sawm” chih thu ahi.
Hichibang thuthang leng tuah
vengvung lak ah David in Kumpipa
Saul ana that hileh huai thuzuau leng
vengvung pen mipi thuchian theilou
te’n David in Kumpipa Saul
dinmun haza mah hi ding eive a chi
zuipahding uhi. Adou thuk louh
a, thah theih na hunlem amubh lai
leng a thah louhna in David in
Kumpipa Saul dinmun tuh a sawm

kei chiha chian sak hi. Huaiziakin
Pathian in amah a ding a hunlem
a bawl sak hun pen David in a
ngak ngit-nget a, kum 20 hilhial a
ngak zou hi. Ahi, i melma
khempeuh dou sese ding ahipah
kei, taikhiak san thoh a hoih zaw
a om hi. Amah thah ngai lou in
Saul in thil ahihkhial a, amah
(Dvid) thah ngai lou in asi hi.

Joseph inPharo a dou kei. Pharo
nuai ah gingtu ahihna diktat tak in
alangsak zaw! Pharo dou ding in

Joseph’ dinmun in a zil kei,
tangkhat ahi a, suak dia zuak sawn
maimai ahi. Himahleh Pharo nuai
ah chitakna leh Pathian hing belmi
ahihdan a langsak a, hoihna leh
chihtakna in a zou zaw a, a
saltanna gam ah governor ina pang
hi. Zeksum louh, Pathian phawk
lou, dawi leh kau bia, nam thupi
petmah Aiguptate dou sang in
ginomna a zoh ana manpha zaw
ahi. | galte khempeuh siatna ding
gel abuai gige hiam, dou teitei hiam
a ngai tuan kei, Pathian phawk
kawm a ginomna toh galte tung a
vaihawmtu ding a tut theih ahi. Hiai
tuh vualzohna thupitak ahi.

Sermon leh article khenkhat a ka
gelhsa, Kumpi Jehosaphat leh a
mipite’n a galte uh hat mahmah,
lauhuai mahmah tuh hiamhei toh
dou thoh lou in Pathian phatna la a
sak khum daih uhi. Amelmate uh
tamlua uh ahihmanin hiamhei toh
zohwual hilou hi. “Na Pathian hon
itna khantawn daih ahi” chih la
a sak uleh amelmate uh amau leh
amau akiban thah ua, a saigai vek
uhi. Thagum a dou ngai pawl a
om a, phatna la sak khum hiau-

hiau dia hoih gal khenkhat a om
uhi. Huaiziakin na gal khempeuh
thagum a pawng dou chi hikhol lou
kha ding hi.

Joseph bang deuh in Danial leh a
lawmten kumpi hat mahmah
Nebukanezar thagum ina dou kei
ua, himahleh a Pathian lak ua
ginomna suah in a dou ua,
sakeibaknei thaang, mei phualpi,
gensiatna, thah theihna thaang
lauhuaite lak akipan Pathian in a
hunkhia hi. Melma thagum a dou
but louhte leng a zoh dan chituam
anaomzel hi.

A tung a i thugente lak ah nang
bangchibang gal na tuak a? Na
gal peuhmah dou a, sat liam na
sawm leh na gim thawn maimah
kha thei hi. Na gal neihte kuapen
Goliath, kua pen Pharo, kua pen
Saul, kuapen Nebukanezar ahia
chih natheih a, a dou ding dan na
theih siam ding poimoh petmah hi.

Samson in philistia sepaih, galvan
tawite tuh galvan leh thahat thu in
adou a, a zou a, tampi a that hi.
Himahleh Delaila douzou lou ina

sih loh hi. Samson adingin galvan
tawi thupi taktakte sang in Delaila
lauhuai zawkna a om hi. Thagum
zanglou, kamsiam, melhoih, chalak
mahmabh hilai! Delaila bangbang
gal i maituah chiang in hiamhei,
vanzat leh thahat luat ana ngai lou
zel ahi.

Khatvei, lapawl ka makaihna ah
member khat in hon sa khial zek
ahihmanin lawmte’n iplah petmah
in phun suih-suih ua, kenle ka iplah
lou tuan kei hi. Hiai hun tak a
lapawl member teng in ka gal uh,
a sakhial pen toh bang kichi beih
leng hoih ding chih ahi. Akuapeuh
mah in ki iplah ahih chiangin sal/tai
geih leng bel midang tengteng
hihfuh hon sa mahmah ding ua,
himahleh huai la sakhial pen a dingin
bangchituk in liamna a thuak dia?

Atawp in, hiai bang in ka gen hi.
“Lapawl i sak chiang ua i tup
pen uh Pathian phat ahi a, mite
siam sak hiam, pahtak hiam ahi
masa kei. Lasak i chih thugen
toh kibang lou, i sakkhelh leh a
music pen khawllou a ana
paizom ahihchia bohzom haksa

ahi. Huaiziakin kuapeuh mah
in sa khial thei i hi. Huaiziakin
sak khelh pen ahi thei mah ahi
a, poi lou ahi, kuamah
kisuanglah kei un” chi in ka gen
hi. Ki pawng tai sang in ki
theihsiam tuahna in hon lamtou zaw
ahi ngei ding a, ka vek un ka hong
kipak ua, mailamah sakhial lengle
ken tailou ding ka hi chih atheihna
un hangsanna pia in, ka khangtou
zaw uhi.

Ka ngaihtuah kik chiang in ahun
lai in ki tai/sal in kihehsan le ung
lapawl sung khat leh khat kikal kise
ding, pangkhawm thei lou ding,
lazil leng nuam nawn lou ding
ahihmanin kamdamakigen tuah a,
kitheihsiamnatuahna tuh galdouna
hoihtak ahi chih ka mukhia hi.

Khatvei Upa khat in a thiltuah hon
hilh hi. “Ka saptuam ua zat theih
dandan a kizang, fel kisa huntawk
a ka om lai in mikhat kikhawm ngei
lua hilou, a hong kikhop teng in
thugen dan, lai gelh dan, Sunday
shcool lak dan hichi zaw leh hoih
ding” chihte hon ban gen in, keia
ding zahlak huai lua hileh kilawm

khat in thu hon gen nilouh hi.
Thukup/thupuan hun ahihmanin
amah thugente va sel leng lah
saptuam mipi mai a kiseltuah ki
bang ding chi in lungtang anna sa
pipi in ka dai zawta hi. Biakin kai
tawp in upa khenkhat in “i lawmpa
uh apil dan a lakloh lua a, buai huai
thei mahmah ei, theisiam niaw” chi
in hon hou siausiau pawl om uhi.
A khonung a ka zak dan in huai
bangteng hon pawng genpa pena
ziin, “Tuni na thukupte nak haihuai
lua ahi, nang pil kisa lechin le a
ngaikhetute’n hai hon sa ding uh

ahi, huchibang in pau nawn ken” a
chih leh heh in kisel ek uh chihthu
ka zahi. Ahi, khatveiveiheha heh
huai, himahleh i daihdide theih
khawng galdouna hoihtak ana hi
thei mawk zel ahi.

| galtuahte thagum dou ding ana
hivek lou a, daidide a dou a hoih
zawk hun ana tam mahmah hi.
Haksa mahleh ‘daihdide’ khawng
tuh galvan hoihtak, galdouna hoihtak
ana hi. Huaiziakin i melma
khempeuh dou thuk sese lou thei
dingin Toupa’n hatna hon piahen aw.

1.

2.

REFORMATION
SUN DN

Saptuam khangthu a kipuahthakna (Reformation) a kigen peuhmah
chiang in Martin Luther leh point 95te i lungsim ah hong lang pah hi.
Huaite tuh Martin Luther in German a Wittenberg biakinn kong a,
ahon takkhiak ni October 31, 1517 ni chiamtehna in Reformation Ni
kizang hi. Huai in Roman Catholic paidan Lai Siangthou toh kituaklou
95te taklang in hiai ni apan in saptuam kipuahthakna kipan a, tawp in
Protestant Saptuam (1520 vel in) hong piangkhia hi. Huai point 95 Lai
Siangthou toh kituaklou Roman Catholic paidan Martin Luther in taklatte
a vek inigenseng kei ding himahleh a lom a khen in bangzah hiami
taklang ding hi.

Kisikna: Khelh kisikna tuh i
niteng hinkhua, sunglama suak
ahih ding ahi. Khelh kisik mi
tuh Pathian ma ah kingainiam
in khelhnate ngaidam thei
omsun Pathian maah a kitahlut
ding ahi.

Khelhna leh Siampu
thuneihna: Siampu (Pope) in
khelhnate ngaihdam theihna
hiam ahihkeileh gawtmun apan
khate hotdam theihna
bangmah a neikei. Khelhna
ngaihdamna dia ‘Mohmaina
lai’ (Indulgence) lei in kuamah
khelhna a sawpsiang theikei,

3.

4.

khelhna ngaihdamna tuh
saptuam leh siampute a hilou
in Pathiana ahi.

Saptuam: Saptuam’ thununna
(Kiliausak) leh
khelhngaihdamna lai tungtawn
a saptuam kilam tuh “ihmut
kal a melma in buhlem a
theh”” toh kibang ahi.

Lai Siangthou: Saptuam’
hauhsakna leh gou ding taktak
tuh Pathian’ thutak Tanchin
Hoih a hauhsakna ahi. Hiai
Tanchin Hoih tuh thildangteng
sang a ngaihthupi leh uangbawl
ding ahi.

5. Misikhua (Purgatory):
Misisate kingakkhawmna
(Purgatory) om chih
kisinsakna leh misisate huai
apan hotdam theih ahi chihte
leh thohlawm bawma na sum
khiak ging toh kiton a misikhua
apan a sisate kha suakta
ahihchih kisinsaknate zuau ahi.

6. Muhtheih limte (Icon):
Muhtheih lim leh mel, a biktak
a Kross lem leh atak a Jesu
Khrist” Kross pen kikim ahi
chih diklou ahi.

Hiaiatung a point laktomte pansan
a i theihtheih ahih leh khelhna leh
kisiknate a tak ahih ding, hinkhua

kikhek khop kisikna ahi ding. Huai
banah khelhna ngaihdamna pen
mihing lemgelna leh puankhiakna
hilou a Pathian apan ahi. Saptuam’
hauhsakna taktak tuh Tanchin Hoih
a hauhsakna ahi. Khovel thil sum
le pai, muhtheih thilte a kinga
ahihlouh ding. Huai banah,
saptuam pai khelhna tuh huai a
minautangte ziak hilou in thuneihna
leh vaihawmna a tu heutu leh
makaite ziak ahi chih i muthei hi.
Thuneihna deih, vaihawm ut, sum
leh pai deihtakna chihte saptuam
makaite paikhelhna ahi.

Hiai tungtawn in kivelthak le tu hun
in leng kipuahthakna ding om
mahmah kha ding hi.

2 GO CHAN SE THEILO

CHANGTE’N

DAMLAI NI BANG GUALIN
1 MANG UH EM?

- Rev. Dr. Kh. Khaizakham

Mosi’n thil khat ala muchian mama chu zia hih ahi. Ziaziakchun, Aigupta
golulte leh lalchutpha chu bangma in ala ngai puai (Hebrai 11:24-26).
Peter in hiti hin a hung gen nawn kit hi, “Go chan se theilo, buak kailo,
chuai theilo, van ah nanguh a dinga khek ah um chu mu dingin...
Pathian thilhitheina ah ven chu la hiu” (1 Peter 1:4,5)

“Nghakla takin aw ka thil
ka kumtuang mun ding!” ti
Buonglienkung la thupi tak i hung
ngaithak til lai uh kha la hezing nalai
em? Hmar pau ah hung Kisa,
Lushai pau ah hung kisa, zia zaw
ah pau tin ah i hung sak lai uh kha!
Meihawl halna khuk ah hung piang
la hih a thupi dan, a chuai thei ding
ei puai. Laphuaktu hin ala muchian
nalawm lawm e maw! Ama a hi
leh kum 38 bep a hi in gospel ziaka
a khualzinna apat khawsik gimsia
a hung kipua in, RIMS ah etkawl
inalauma, himaleh, tuktan gual
lo ina la chia theng tai. Akhawvel
huntawp ni hin khua helo in a ha
dup dup a, ji bep in ala umpi a,
(Varandah ah chun khanglai atam

a tamin a ngak ui). Rev. Dr.
Paotinthang Chongloi tawh Langol
KBC Biakin apat va ve ka hiu.
Meihawl khuk apat ala mu a
kumtuang mun ding ah chun ala
chawldam mamsatai. Ziaalahini
gam ala thawng nasa ahi khah! Zia
hun sang ah khan tu hunah hinchu
van gam lam sang in khawvel ah
lungthim i kawih zo tau a bang hi.

Gingtu masate la haw hih
ngaitua thak him him tia. Khawvel
ah hin kinepna ding tampi a nei
puau a, amau kinepna chu
chunglam ah um a hi ziakin, atak
tak ah chun eiuh sang ah hausa jaw
a hiu ka ti sek hi. Kapzinga la
phuak, “Ginna’n ka han thil a, a

lang van gam lopi” ti bang khu nang
ngawn in a thak in ala sa him him
tia, la sak lo leh le ala sim thaw
bek in. Zia guala kinepna hing neite
adingin khawvel hih ngainep aum
na lawm lawm ding e.

Zia gingtute kinepna gam
kigen zing hih duthusam kigen ei
puai. Mang lam ah kimu hung ki
gen le ei puai. Kinepna hing, Tita
kiang ah Paul in “kinepna kipak
um” alati khu ahi. Zia hih kuama’n
a suksiat thei lo dinga ventup a hi
ban ah a changtu dingte le Pathian
thilhitheina ah ventup ah umi hiu.
Ngaitua thak tiakin, suidaw gual ei
puai.

Tulai hausakna hih dan
tampi a um to pek hi. Lakh khat
nei leh million khat nei chu kikhia
mama a hiu. Million khat chu lakh
10 a hi tai. Millionaire te sangin
crorepati a thupinau a sang diak
kit hi. Millionaire kiti haw hi thupi
kisa maleu, achung ua billionaire
te a et tak ualeh a neu kit jel ui.
Billion khat chu million 1000 a hi
ta lawm lawm hi. Tuhin khawvel
ah billionaire tamtak kitaitetna chu
trillionaire hiding tupna a hikit hi.

Trillion khat chu billion 1000 ahi.
A number ah tian ding hileh
1,000,000,000,000 ahi eil!
Khawvel ah zia jat nei chu a um
thei diam la ti mai thei hi. June,
2026 ah khan Elon Musk chu
trillionaire a hitai! Ahausakna chu
SpaceX, Tesla car, leh NASDAQ
Stock Exchange apat a hi deu hi.
March ah mihing chenna thei ding
a buaipi laitak uh ahi.

Tulai ah mi hausate’n
khawvel a nuamthei pen ahnmat a
guau a, summat sen lo neia hipen
ui. Anawpnanau ah khual zin thei,
tam tak chu amau private jet nei
ahiu. Lennalian ah zinte lah nidang
ah alaum lo tulai lenna lian, atung
tawn ah sawng ni ah kisiam Airbus
380 kiti khu a hausate chuanna khu
giakna a hi mai a, vanlawijawl ah
hotel tung gual ahiu. Private room,
lupna, an nekna, kisilna um ahi. A
imut kal ua a tunna ding ding uh
tung ziang a hi tau. Ticket man le
tawm lo hial ahi. Etihad Airways
te New York — Abu Dhabi one
way ticket man chu $40,000 apat
$80,000 chan ahi. Phung
thangtawm in i mi khat lensak tei
gua leuhin bangjat ah tuak khawm

a ngai diam! Zia ah chu mi nisin
chuang a hiu.

Tulai hotel tunman tamte
chu genlehin le a gingcha lo ki tam
ding ahi. Khawvelah hotel tun man
tam pen chu jan khat ah Dollar
100,000 a hi lawm lawm hi! Zia
hotel min chu The Royal Mansion
at Atlantis The Royal in Dubai a ki
tii. The Mark Hotel Penthouse,
New York ultra luxury rooms tun
man chu jan khat ah $75,000-
115,000 a tung zo hi. Restaurant
ah khat vei nek man tamna pen ah
chun khat vei nek ah $2000-
$3000 a hi lawm lawm hi, bang ne
a hi diam uh vang hiat guat da mai
hitiu. Indiaah zia gual nek man tam
chu Taj Mahal Palace ah Chef’s
Studio restaurant ah The Majaraja
Thali chu mi khat nek man
Rs.75,000 ahi.

Zia haw lawm lawm hi va
nek phak dingin ka kawih puai. Kei
nek khak man tam pen ah ka hiat
chu, Mumbai ahthugenah Rev. Dr.
J. M. Paupu tawh ka chianau khat
ah chun Myanmar ah ala kipan, tu
ah restaurant thupi tak nei ta khat

in, thugentute ko ding ti leng lah
hun nei lo ding ahiu a, tiin a nasemte
khat ka nek dinguh a hung thak sak
a. Kanek khak khat le a pang pua,
chi sawm lam a hung tel khawm
ahi. A hung thakpa chu ka dawt
leh mikhat a chu Rs. 3500.00 vel
hina, zia gual chet hih menuahum
le ei pua, a neitupan dawisak taka
a hung tel khawm ahi a tia. Delhi
ah khat vei inkuan khat inan ne in
restaurant sang tak ah ei pui ua.
An nete ka et leh mi hausa inkuan
ngawn hi in ka mu thei hi. Ka nek
uh chu a gun ka sa talua, mi khat
in bangjat man mawng mawng
ahem i nek uh hih ka ti leh, “Pa,
Lamka apat Lengpui Airport la
chiana bahara jat hin’a” ei tia.
Eilawi a tawt nuam deute vangin,
asuminei piak thaw jaw mai in ti
ding ihiu.

Chenna inthupi diakte chu
Buckingham Palace, London khu
England lengte in ahia. Himaleh a
cheng den puau, mun thawveng leh
thip ah a um nawp ziakun zia
building chu mietnawp ding ah um
a hi bep tai. Aman chu $3-5 billion
vel dinga hisap ahi. Chenna in tak

tak, a inneite cheng Antilia Kiti
Mumbai ah um khu India ah
hausapen Mukesh Ambani te
inkuan chenna ahi. Aman chu tuhun
ah hisap dan in dollar billion 2 tung
zo ta dinga ngaih ahi. Zia haw pi
hih i vak et leh i vak neu nalawm
lawm uh e maw! | vak tawm
nalawm lawm uh e! Gamsa gual
bep ah ei ngai namau a, a hi ding
ma le a bang hi.

Kumtuang gam a dinga
kisa zo la hi leh zia haw khu a thupi
lo dan he mai inla. Eiuh chan dinga
Pa Pathian in ei guan piak tawh a
kikhia taluai. Khawvel ah
hausapente le kum 100 dam talo
ahiu. A thi hun ua a gentheinau
kipan chet ding ahi. Mihausa leh
Lazar chanchin apat khun ala ngaitua
mai in. Ahausa le thi, a jawng le thi.
A nuamsa le thi, a genthei le thi ahi.
Thinung ah chun kuamtuang gam
hung kizawm bep ahi. Mihausa leh
Lazar vak en vak hitiu. Ka la gen
kha zing sek a, hiti hin vak enkit
hitiu. A dam lai ua a thil chan uh
kha Lazar dinmun kha point 1 hi
leh mihausa kha point 1000 hi leh
a kikak mamau hi maw. 1 apat

1000 chu 1

1000 tiin vak en leuhin.
Lazar dinmun chu a vak niam
nalawm lawm e maw! A dawkan
nuai ah annen kethate hung kiphiat
khawm a kipaidawna ah ala ne bep
ahi. Tulai pau ah chun “garbage
picker” ahi. Adawkan nuai ah va
lut a, va ne dan in ngai kin, a gate
sung ziang le lut sak lo ding ahiu.
Khutdaw, meima nei, uichate liak
mai mai a hi kha.

Himaleh, a thi gel gel tau
a, a dinmun uh chu 1-1000 hi talo
in a kilebul ta, Mihausapa a chu 1
le hilo in 0 a hi ta, Lazar a chu
1000 hitalo in, 1000 ban in 0 tam
dan chu 0000000000000000000
00000000000000000000000
00000000000000000000 tiin
khawvel pumpi vel suakin tiang
lechin le tepha thei lo ding ahi. Zia
gual khawp ah chun kikhia ding ahi
tai! Jesu la nei lo leh mihausa chan
khu nang a ding ahia, Jesu la nei
leh Lazar chan khu nang a ding ahi.
Zia gingtute thilchan hih laphuaktu
tam takin thupi ah ala nei uh chu
ahi. Suak zuak sawn ah kivei John
Newton in a hepitu a muchian phat

in khawvel ah la kisa tampen ah
kigen “Amazing grace, how sweet
the sound” ti khu ala phuak a,
Charles Wesley in, “And can it be
that I should gain” ti la ala phuak
ahi. Eiun “Hepina lamdang” leh
“Bangti’n ahem ka Hukdampa
thisan ah vangphatna ka mu” tiin
ila sa zawm uh ahi.

Sapte la thak lak ah tulai
ah kihasak mama chu Phil
Wickham in ala phuak “Jesus
Christ my living hope™ ti hih ahi.
Achang bul mai khu le suidaw
guallo in a thuk hi. “How great
the chasm that lay between us;
how high the mountain I could
not climb!”> A hinalawm lawm e
aw! Pathian tawh i kikal uh guam
thuk dan chu galkai ding dan um
lo ahia. Mual leh tang guala kal
ding hileh Mt Everest tawh te gual
lo ah sang, kuama a kalzo ding um
lo a hi. Himaleh, bawl thei nei lo,
mangthai leh hukdamngai i hi kihia
aihung kikodaw lai inei la ngaithak
piak a, a hepina ah chuneila pawm
ahi. Paul in Ephesate kiang ah ala
zik hin a genchian mama ahi,
Ephesate 2:6 khu ei thingtang pau

tamjaw ah ala kilet dik zo lo ahi.
English ah chun “accepted in the
beloved” tiahia, “a hepinaah” hi
lo in “ahepiah chunei la lut tai” ti
ding ala hi. Ahepi achapa Jesu ah
chun eila lut ahi. Zia lo ah chun Pa
Pathian gam thiangtho ah chun i lut
ding dan him him uh um lo ahi.
Eilam ah tulai ah la gun leh thuk
mama chu Zorema Khiangte in a
hung sa dawk a, a vak muchian in,
a vak hilchian nalawm lawm e
maw! “Zia van ah khin kei guala
ting lo haw, Jesu kiang ah leng hitin
uh, lul diak ina kei gualatinglo di’'n”
vak ti mai hi, zia gual tuk hin la
hechian nam? Atinglo ngawn in zia
van gam chu va lua ding i hiu hi
ngaitua thak sek tiam hitiu e!
Thagau gam hi i gamlat deu deu
tak ua leh kochuam sung ziang ah
hin le thil thupi lo jaw ini buai sek
ua. I Pathian chawihawi ding lam
lam ngaitua sek ta lo in, kochuam
hih hul get gut in i um sek ua. A
vangsia chu i hi mai sek uh ahi. Zia
khawvel ziang ah hin le mi’n van
gam tep masa ei ta veu!

Kuang lian tak khat ah
khual zin dingin pawsal khat le

ticket nei inalut a. Nitam tak chiana
lampi ahia, tuipi chung ah nitam jan
tam khual zin ding ahiu a. Thingpi
dawnhun, jing an nek hun, nitak an
nek hun in passenger te chun dining
hall a juan ua, du du kilak ah va set
ah nek ding kiting a kilui dawk zing
a. Himaleh, passenger khat chun
khual zin sung sia nek khawp ding
biscuit leh nek thei dang dang a
kipuak chu a ne sek a, vana kham
chu a hi lo hial hi. Ni khat chu
passenger khat inava mu dawk a,
dining hall ah bang atia an tui tak
tak te chu ne sek lo a, nek thei thulim
lo ne mai mai la hem ti a va dawt
leh, sumanei lo ziak a hidan ala hil
a. “Talawm, la ticket kat laiah khan
dining hallah nek sen lo kilui dawk
sek haw khu la nek zing thei dinga a
man la piaksa ei vei” a ti leh a hiat
daw phat ah chun ngawl a kisa
mama a hi. Tulai hin zia gual deu
hinkhua chu mang i bang ui. Thagau
ah kipakna ding mu lo in, mite’nvan
manna ne ah lungawi taka a um lai
un, nek thei thulim lo mai mai ah, thi
lo hing lo inium sek uh ahi. Khrista
ah i kipakna ding mulo in,
jawngkhal takin hinkhua i mang uh
ahi. Van go lua ding mel pu zo talo

in, vaicha takin hinkhua i mang tau
ahi pen hi.

Unaute, bang hih a pawimaw pen
ahem ti enthak hitiu. Zia khawvel
huaihapna, thunei kichuna leh bawl
thei jaw hi nawpna ho po mai mai
ah hin lungthim pelo in, gam lopi
tak ahei puidingtu, kumtuang ah i
umkhawmpi ding Hukdampa tawh
kinaih taka kalsuan dan zil thak kit
hitiu. Zia hinkhua ngei ah hinlimtaka
chawihawi dan kizil thak kit hitiu.
Damsan dang thupi i nei puau.
Damsung ni chawmcha hin Ama nai
jaw diakin zui hitin uh, Ama he
nailote le a kiangin puilut hitiu.

BOX: DAMTHEINAGAM AH
NATNA LAU UMPEN PUNG
ZING!

Northeast India thingtangmite
khawsakna leh gam hih damtheina
tawh kitawn leh kilawm tak a hi. |
gam uh hui thiang mama, migam
gualasahilo, zotui thiang munagam,
anche lohing thiangtho muna gam,
mi tam talua kisibil hilo a, thawveng
taka chenna gam, nek leh chak le
hisellona ding lam kinetam lo, taima
taka nasepna gam ahi. Zia zosia

hih damtheina dinga ki gen
pawimaw ngawn ahi. Aleh, bang atia
ziagamah hih natna lau umpen khat,
cancer Kiti hiti lawm lawm ah pung
a hidiam? A ziak kimu dawk chu,
dumkhu chepte, dumah kipat chep
leh muam chitin—tuibuk, dummuam
leh dumjial tuk tak tak chepte, kuva
kam awng man lo ah thaite i hinau
ah hin zia natna lauum tak hih hung
piang a hi ti mudaw ahi. Adang a hi
leh saho meikhu thut leh a ho dang
dang dang kihak vawm haw hi
cancer pianna ahiti mudaw ahi. Zia
ban ah a thu a thang i nek uh tam
tak hih i gawlin du maleh i sunglam
a dinga phalo mama ahi. | gawl ah
a lut laitak chu hun chawmcha sung
ahia, 1sung ah dak kal tam tak tak
um a hi ziakin du man ah nek nek
ding ala hi lo hial ahi.

BOX: KHAWVEL HIHASAWT
TAK LO DING ZIAK

Khawvel hih a tek ei tai. Mihing
kithumatlona ziaka gammang kiti
tawm deu deu in, gua zuk dan
kitheng danglam, mun khen khat ah
gua zu tamawng mawng lo a, gam
a keu bek ziaka gamkang phel gual
hilo in gam leh chenna in tam tak

kangtum, mun khen khat ah gua
tamtaluaa tui let zing ahi. Mun khen
khat ah khua lumtalua a mi tam tak
thita. Linling kum dang ah um sek
maleh tuhun ah hin a kizing mama
ziang ta, a khawkjaw hung umding
kigen zing. Mihing pilna leh bawl
theina a kin gang tak dan hih
Pathian phal lo chin kitung ding hi
ta. Al (articicial intelligence) in bawl
maw nei lo ding, zia hin mihiam
khawsakna hung thengdanglam
nasa mama ding. Mihing siam gua
pawl le hung um ta. Mars ah
chenna ding siamgua lah hung um
kit. Kidona mun tinah pung, a tawp
lam le a timaw khat in nuclear bomb
hung mang ding, a kimat pat ngal
leh aban hung kikaimat ding chu
tuktan gual hilo ding, khawvel ah
mihiam a tamjaw gamcheng thina
hung hiding, zia hun ah dam nalai
sunte chu kum 200 lam ah lekum
kit bang hiala, bang cheng a bulah
hung kipan kit ding ahi. Zia zosia
tun ding lawm lawm Pathian in phal
lo ding ahi ziakin Ama ngei hung
kipat a, asuktawpna hung tung ding
ahi. Gingtute laktona leh khawwvel
ah buaina huaisia in hung zui ngal
ta ding ahi.

KHAWMPI REPORT
LEH
KIPAHTHU GENNA

- The 21st September, 2026

Khrist a saptuampihte, i Hondampa uh Jesu Khrist” min in chibai ka
hon buk uhi. Hun sawtpi paisa a kipan i na galdot uh “The 4th LPCF
Khawmpi & Chialpi— 2026’ zang zou thei aiom man un i kipak mahmah
ua, hiai tan dong a hon makaih i Toupa Pathian’ min ka phat uhi.

KHAWMPI REPORT

1. Khawmpi thupi: “Khrist a Kilamthak Naupang” — Nehemia 2:18

2. Thugentu: Rev. H. Thiankhanmuan, Superintendent & Adviser LPCF
3. Ahun: 18th—20th September, 2026 | Friday — Sunday

4. Amun: Zenhang Lamka Presbyterian Church

Lamka Presbytery sung a local 12 omte hiai khawmpi ah kihelkim vek
uhi. Atangpi in milip 700-800 kikalte’n hiai khawmpi uap uhi. Mi tam
kikhop ni pen ahihleh Pathian’ ni nitak ahi a, mi 900-1000 kikhawm a
tuat ahi. Hiai khawmpi ah phatna la praise team-te tungtawn in 30 val
kisakhia a, local tuamtuam a kipan in lapawl 12 kisa hi. Thutak genna
hun 4 vei om a, kitaitehna chi thum sai in om hi. Hiaite: Individual item
ah ‘Walk in their Sandals, Category A& B, Group item ah: Bible Action
(Beginner — Junior), Drama (Junior High — Senior) chihte ahi. Kitaitehna
a tel naupangte siam thei mahmah ua, a Lai Siangthou theihna uh hoih
thei mahmah hi. Kipahman khatna a kipan thumna tan a sumtang leh
memento a piak ahi. Huan ah, ‘Penpen Award’ leng piak ahi a, local 7-
te’n hiai award sang uhi.

Khawmpi Gahsuah Ding a Lam-ette:
1. Kitaitehna i neihte ua kipan i sinkhiak leh zilkhiakte uh tungtawn a
kilamthak naupang hih ding.

2. Dinmun kitheichian a kilamthak naupang hih ding.

3.

Itna Pathian a kibulphuh a kilamthak naupang hih ding.

4. Zongsat hoihloute tawpsan a kilamthak naupang hih ding.
5. Jesu Khrist amasapen a koih a hinkhua kilamthak naupang hih ding.

Hiai Khawmpi Chituam bikna Khenkhatte:

1.

Hall lam ngai zen a LPCF Khawmpi neih masakna pen. Zintuntu
local Zenhang Lamka adi’a LPCF Khawmpi zintun masakna pen.

2. Ginna in a gahkhiak Khawmpi ahihziak. Haksa mahmah ding ahi

chih theisa a GINNA toh kalsuan a mualsuah khawmpi ahi.

KIPAHTHU GENNA

1.
2.
3.

4.
5.
6.

Speaker, praise team leh tanmun tuamtuam tangkha teng tung ah
Pastor leh a zite uh ban ah, Elder, Deacon hiai khawmpi hong uapte
Vanzat poimoh hon khelsak Rayburn High, Rayburn PCF, Head
Office leh a dangdangte

Zintuntu local-te (Session, Deacon, PMF, PWF, PYF & PCF)
Local chih a kipan khawmpi mang a hong kuante.

Naupang khawmpi mai ahi chilou a nu-le-pa hong uaptute tengteng
tung ah

. Local chihakipan a sinsaktute kipiakzohna leh naupangte a makaihna

tung uah.

. Hiai Khawmpi neihzoh ahihtheihna ding a sum-Ile-pai tungtawn a

LPCF hon phungvuhtute tengteng.

. Minlohkhaklouh himahleh hiai khawmpi lohchinna ding a panlakhatute

tengteng tung ah.

Noute tung ah LPCF Committee ka kipak petmah uhi. Toupa’n Lamka
Presbytery vualzawl zel in makaih tawntung hen! Kipak ung!

Sd/- Sd/-
Jacob Dinzoulian Minlun M Munluo
Superintendent Secretary

SLPMF IN KAIHLAM VEH

South Lamka Presbytery Mission Fellowship (SLPMF) in 2026 sung
asepsuah dia Year Plan a bawl, September 19-21, 2026 sung in Kaihlam
PC vehnaneih inom hi. Hiai hunah South Lamka Presbytery huamsung
a kipan milip 40 veel paikhawm ua, mi kiphal tuamtuam in Gari zat
dingin thoh uhi. Amaute ahihleh T Chginsuanlian (Bolero), Chingoulian
(Bolero) banah Chief Cooedinator leh Coordinator (Ministries) in Head
Office gari zat ding hon phal sak ua ka kipak mahmah uhi.

Saptuam vehna ah Pastor (Ret.) L Vungkham, Pastor G Paukhansiam,
leh Rev. K Zamkhansuan te’n thugenna hun zang ua, Mualkoi PYF in
phatna lapawl biakna hun teng ah sa uhi. Khualzin sung in Elder C
Sangson leh Deacon K Lungmuan in a poimoh bangkim hon saisak in.
Lungthul (T) saptuamte kiang ah kuan leh pai in singpi ka dawn ua, ka
kipak mahmah uhi.

Kaihlam saptuamte Kkipiak zohna, zintun leh giahna vai feltak leh
kiningching tak in ahon saisak ua, a fel un ka kipak mahmahuhi. Toupa’n
a leh tampi in saptuamte vualzaw! in makaihta hen!

- Rev. K Zamkhansuan
Superintendent, SLP, PCI(R)

Oct.

Oct.

Oct.

Oct.

Oct.

Oct.

Oct.

Oct.

01

02

03

04

05

06

07

08

09

Ennpiee

. Kha thak hon musak Pathian tung ah kipahthu gen in, tu

kha thupi “Ginomna tungtawn a kilamthakna gahsuah
tak aizat a, Kha leh sa a vualzawlIna hon tuntu ahihna ding
inthumni.

. Tuni in Presbytery tuamtuam khawmpite kipan ding hi.

Lohching tak a zoh ahihna ding leh vaihawmnate a Toupa
Kha kithuahpihna toh vaihawm ahihna ding in thumni.

. ReST leh Martin Luther Christian University, Shillong

kizopna tungtawn a M.Div zouthak Mr. Ginchinkhup leh
Pauthangliante ziakin kipahthu gen in, thumpihni.

: PCI Head Office malakna a PCF South Lamka leh Lamka

Presbytery kithuah a PCF Voice leh Band kidemna
lohchinna ding leh naupangte’n la leh music a khanlohna
tamsem ahon neih na ding un thumsakni.

. Tuni in Rev. M Khamlianmang, Thanlon PC a om leh

Superintendent, Thanlon Presbytery lenkhawm, amah leh
a inkuante thumsakni.

: Tuni in Rev. K Dongkhankhup, Singngat PC a om leh

Superintendent, Singngat Presbytery lenkhawm, amah leh
a inkuante thumsakni.

: Tuni in Rev. K Zamkhansuan, Mualkoi PC a om leh

Superintendent, South Lamka Presbytery lenkhawm, amah
leh a inkuante thumsakni.

. Tuni in Rev. M Thiankhanmuan, Rayburn PC aom leh

Superintendent, Lamka Presbytery lenkhawm, amah leh
a inkuante thumsakni.

. Tuniin Pastor K Thangmuanlal, Sinzawl PC Station, NE

Khawdungsei PC leh Mimbung PC bial a om, amah leh a
inkuante thumsakni.

. Tuniin Pastor Ngamtinthang, Bukpi PC Station, Tallian

PC bial a om, amah leh a inkuante thumsakni.

. Tuni in Pastor S Kamdoumang, Songtal PC Station,

Mualnuam PC leh Kaihlam PC hial a om, amah leh a
inkuante thumsakni.

. Tuni in Pastor KC Thang Gualnam, Lungthul (T) PC

Station, Lungthul (L) PC, New Kangkap PC leh Sialbu
PC bial aom, amah leh a inkuante thumsakni.

: Tuni in Pastor TK Shyam Valte, C Tuivel PC Station,

Suangdoh PC, Maukot PC leh Enpum PC biala om, amah
leh a inkuante thumsakni.

. Tuni in Pastor Nanglian Tonsing, Bethany PC Station,

Jaolen PC leh Simbuk PC bial a om, amah leh a inkuante
thumsakni.

: Tuni in Pastor G Paukhansiam, Mata PC Station, Mata

Mualtam PC, M Saljang PC leh Kanaan PC bial a om,
amah leh a inkuante thumsakni.

: Tuni in Pastor K Muankim, Thingkangphai PC Station,

Mata PC leh Daijang PC bial a om, amah leh a inkuante
thumsakni.

> Tuniin Pastor G Vungsangmung, Engedi PC Station, Olive

PC, Vaalveng PC leh Bungmual PC biala om, amah leh a
inkuante thumsakni.

. TuniinPastor T Liankholal, Zenhang Lamka PC Station,

Bethsaida PC, Elim PC leh Rehoboth PC hiala om, amah
leh a inkuante thumsakni.

: Tuni in Pastor V Suankham, Bethel PC Station, Zion PC

leh Goshen PC bial a om, amah leh a inkuante thumsakni.

: Tuni in Pastor K Goukhansiam Guite, Delhi PC a om,

amah leh a inkuante thumsakni.

. Tuni in Pastor H Chin Thiansong, Pillangkata PC aom,

amah leh a inkuante thumsakni.

> Tuni in Pastor K Khaikhanpau, Bangalore PC aom, amah

leh a inkuante thumsakni.

PCI Messenger



32

Oct. 23

Oct. 24

Oct. 25

Oct. 26

Oct. 27

Oct. 28

Oct. 29

Oct. 30

Oct. 31

October 2026

- Tuni in Internshi Pastor Kapsuanmung, NE Khawdungsei

PC aom, amah leh a inkuante thumsakni.

: Tuni in Internshi Pastor Lamkhanlian, Rehoboth PC a om,

amah leh a inkuante thumsakni.

. Tuni PYF Sunday leh Reformation Sunday ahi. Saptuamte

leh abiktakin tuailaite a ding athumna nei in. Hiai tan Toupan
ahon pina ziakin leng kipahthu genni.

> Tuni in kumnawn 2027 a MLA election om ding toh kisali

in thumna nei ni. Vaihawmtu dik, muanhuai leh chitak
Toupa’n ahon piakna dingin thumni.

. Tuni in Burman, India leh Bangladesh a Zosuante

kigawmna dingin Pathianngen ni. | lak akiitnaahongom
a, unau khat ihihna uh tamsem muchian a, i khanlohna
dingun Toupa ngenni.

. Tuni in meithaite, tagahte a ding in khamuanna, kipahna,

Toupa apan vualzawlIna tamsem a tanna ding un thumni.

. Tuni in khovel pumpi a missionary nasepna gil sem leh

lohching sema apai na ding leh semtu missionary-te a dingin
himhim in thumna nei ni.

> Tuni in Manipur singtangmite lak a kidouna om tuah

vengvungte toh kisai a lemna leh muanna ahong omna
dingin thum in Toupa sam ni.

. Khatawp tan hon pi, hon ompih gigetu Pathian kiang ah

kipahthu genni.

ORDAINED SUUNNA

h/o Nu Chiinzaman

Local Saptuam: Rayburn Presbyterian
Church, Lamka Presbytery

Pianni : June 11, 1959

Sihni : July 09, 2026

Wuitu Pastor: Rev. H. Thiankhanmuan

Min & Koppih Min: Eld. Ginkhenmang (67) ﬂ

Date of Ordination: December 13, 2002
Ordination Petu: Rev. T. S. Thangta
Ordination na mun: Rayburn Presbyterian Church

Min & Koppih Min: Deacon (Em)

S. Lamtinkhawm (75) h/o Nu Daigouching
Local Saptuam: Engedi Presbyterian
Church, Lamka Presbytery

Pianni : November 11, 19150

Sihni: September 04, 2026

Wuitu Pastor: Pastor G. Vungsangmung

Date of Ordination: December 2005
Ordination Petu: Rev. T. S. Thangta
Ordination na mun: Rayburn Presbyterian Church
Date of Emeritus: October 17, 2021

Emeritus Petu: Rev. H. Thiankhanmuan

Lamka Presbytery in Toupa grape huan a ka seppih ittak uh,
thupinagam hon zotsan sate ka sun petmah uhi. Toupa’n a innkuante
uh khamuanna hon piaksak hen.

Martin Luther Christian University Shillong leh ReST kithuahna
tungtawn a degree sangpen i neih M.Div zoukhe masa pen te,
Ginchinkhup of Olive PC leh Pauthanglian Vualnam of New Kangkap PC
te a hi uh. Toupan thupina tangta hen aw



